
O‘QISH SAVODXONLIGI 
DARSLARIDA XALQARO 
BAHOLASH TADQIQOTI 
TOPSHIRIQLARIDAN 
FOYDALANISH
Boychayeva Sharifa Saidkulovna
Sirdaryo viloyati pedagogik mahorat markazi
Aniq, tabiiy fanlar, maktabgacha, boshlang‘ich va maxsus ta’lim
metodikalari kafedrasi katta o‘qituvchisi

Annotatsiya: Boshlang‘ich sinf o‘quvchilarining mantiqiy va ijodiy fikrlash ko‘nikmalarini PIRLS xalqaro baholash dasturi 
mezonlari asosida rivojlantirish masalalari ilmiy-pedagogik jihatdan yoritiladi. Tadqiqot obyekti sifatida Olqor Daminning 
“Tabiatni avaylaymiz” she’ri tanlab olingan bo‘lib, u orqali matnni tushunishning to‘rtta kognitiv darajasi (ma’lumot izlash, 
xulosa chiqarish, interpretatsiya va baholash) tahlil qilinadi. Shuningdek, 4K va 5E modellarining o‘qish savodxonligini 
oshirishdagi o‘rni hamda badiiy matnlar asosida ochiq va yopiq turdagi topshiriqlarni ishlab chiqish metodikasi bayon 
etiladi.

Kalit so‘zlar: PIRLS, o‘qish savodxonligi, 4K modeli, 5E modeli, boshlang‘ich ta’lim, mantiqiy fikrlash, kognitiv jarayonlar, 
tabiatni e’zozlash, badiiy matn tahlili.
Abstract: The development of logical and creative thinking skills in primary school students based on the criteria of the 
PIRLS international assessment program is analyzed from a scientific and pedagogical perspective. The poem “Let’s Pro­
tect Nature” by Olqor Damin is selected as the object of study, through which four cognitive levels of text comprehension 
(retrieving information, making inferences, interpreting, and evaluating) are examined. The role of the 4K and 5E models 
in enhancing reading literacy is also discussed, along with the methodology for developing open-ended and closed-ended 
tasks based on literary texts.

Key words: PIRLS, reading literacy, 4K model, 5E model, primary education, logical thinking, cognitive processes, nature 
conservation, literary text analysis.
Аннотация: Вопросы развития навыков логического и творческого мышления учащихся начальных классов на 
основе критериев международной программы оценивания PIRLS раскрываются в научно-педагогическом аспекте. 
В качестве объекта исследования выбрано стихотворение Олкора Дамина “Бережем природу”, на примере кото­
рого анализируются четыре когнитивных уровня понимания текста (поиск информации, формулирование выводов, 
интерпретация и оценка). Также рассматривается роль моделей 4К и 5Е в повышении читательской грамотности, 
а также методика разработки открытых и закрытых заданий на основе художественных текстов.

Ключевые слова: PIRLS, читательская грамотность, модель 4К, модель 5Е, начальное образование, логическое 
мышление, когнитивные процессы, бережное отношение к природе, анализ художественного текста.

KIRISH
Bugungi shiddat bilan rivojlanayotgan axborot asrida ta’lim tizimining asosiy vazifasi o‘quvchilarga nafaqat 

tayyor bilimlarni berish, balki ularda mustaqil fikrlash, tahlil qilish va olingan ma’lumotlarni hayotiy vaziyat­
larda qo‘llash ko‘nikmalarini shakllantirishdan iboratdir. Shu nuqtayi nazardan, O‘zbekiston Respublikasining 
xalqaro baholash dasturlarida, xususan, PIRLS (Progress in International Reading Literacy Study) tadqiqot­
larida muvaffaqiyatli ishtirok etishi ta’lim sifatini oshirishning strategik yo‘nalishlaridan biri bo‘lib qolmoqda.

PIRLS xalqaro tadqiqoti 4-sinf o‘quvchilarining matnni o‘qish va uni qabul qilish sifatini baholab, ularning 
savodxonlik darajasini dunyo miqyosida qiyoslaydi. Mazkur baholash tizimi o‘quvchidan shunchaki mexanik 
o‘qishni emas, balki:

1.	 Matndan kerakli ma’lumotni izlab topish;

2.	 Aniq xulosalar chiqarish;

3.	 Matndagi g‘oyalarni umumlashtirish va talqin qilish;

4.	 Matnning tarkibiy qismlari va mazmunini tanqidiy baholash kabi murakkab ko‘nikmalarni talab etadi.

Zamonaviy darsliklar va o‘quv dasturlariga tatbiq etilayotgan 4K va 5E modellarining integratsiyasi o‘quv­
chilarni aynan mana shunday xalqaro standartlarga tayyorlashda muhim poydevor vazifasini o‘taydi. Ushbu 
matnda tabiatni e’zozlash mavzusidagi badiiy matnlar misolida o‘quvchilarning mantiqiy va ijodiy fikrlashini 
PIRLS mezonlari asosida rivojlantirish usullari tahlil qilinadi.

Boshlang‘ich sinf o‘quvchilarida ona tabiatga bo‘lgan muhabbatni shakllantirish nafaqat tarbiyaviy, balki 
kognitiv jarayon hamdir. Bunga misol sifatida bolalar shoiri Olqor Daminning “Tabiatni avaylaymiz” she’rini tahlil 
qilsak, undagi har bir misra o‘quvchini kuzatuvchanlikka va mas’uliyatga chorlashini ko‘ramiz. She’r mazmunan 
o‘quvchilarning (bolalarning) o‘z nomidan, ularning ahdi va va’dasi sifatida yangraydi. Bu esa o‘quvchida matn 
bilan ichki bog‘liqlik hissini uyg‘otadi.

PIRLS xalqaro tadqiqotlari doirasida bunday matnlar bilan ishlashda o‘quvchi oldiga nafaqat “Nima uchun 
tabiatni asrash kerak?” degan savol, balki “Siz tabiatni qanday avaylaysiz?” kabi shaxsiy munosabatni talab 
qiluvchi topshiriqlar qo‘yiladi. Olqor Damin ushbu she’rida “Qushchalarni qiynamaymiz”, “O‘tlarni payhon 
qilmaymiz” kabi aniq xatti-harakatlarni sanab o‘tish orqali bolada tabiatni asrashning amaliy ko‘rinishlarini 
gavdalantiradi.

Shu nuqtayi nazardan, dars jarayonida PIRLS mezonlarini qo‘llash o‘quvchini matndagi muallif maqsadini 
anglashga va olingan xulosalarni o‘z hayotiy tajribasi bilan bog‘lashga o‘rgatadi. Mazkur qismda she’riy matnlar 
orqali o‘quvchilarning mantiqiy savodxonligini oshirish va ularda ekologik madaniyatni xalqaro standartlar dara­
jasida shakllantirish metodikasi ko‘rib chiqiladi.

MAVZUGA OID ADABIYOTLAR SHAERHI
O‘qish savodxonligini rivojlantirish masalasi xalqaro va milliy pedagogik tadqiqotlarda muhim yo‘nalish­

lardan biri sifatida qaraladi. Xususan, U. N. Tashkenbayev umumiy tahriri ostida tayyorlangan “Xalqaro 
tadqiqotlarda boshlang‘ich sinf o‘quvchilarining o‘qish savodxonligini baholash” asarida PIRLS tadqiqotining 
metodologik asoslari, o‘quvchilarning matn bilan ishlash ko‘nikmalarini baholash mezonlari va xalqaro talablar 
tizimi batafsil yoritilgan. Unda o‘qish savodxonligi faqat texnik o‘qish emas, balki matnni anglash, talqin qilish va 
baholash jarayoni sifatida izohlanadi. Mazkur yondashuv o‘qish savodxonligi darslarida xalqaro topshiriqlardan 
foydalanish zaruratini ilmiy asoslaydi.

Milliy metodik manbalarda ham o‘qish savodxonligini shakllantirishning amaliy jihatlari keng yoritilgan. 
Jumladan, U. B. Aydarovaning 2-sinf uchun mo‘ljallangan “O‘qish savodxonligi” darsligida matn bilan ishlash­
ning bosqichlari, o‘quvchilarning fikrlashini rivojlantiruvchi savol va topshiriqlar tizimi berilgan. Darslikda o‘quv­
chilarni matndan ma’lumot topish, xulosa chiqarish, fikrni asoslash kabi ko‘nikmalarini rivojlantirishga xizmat 
qiluvchi mashqlar PIRLS talablari bilan uyg‘un holda ishlab chiqilgan. Bu esa boshlang‘ich ta’limda xalqaro 
baholash topshiriqlarini joriy etishning metodik asoslarini mustahkamlaydi.

Shuningdek, pedagogik manbalar va ilmiy-metodik resurslarda, jumladan Toshkent davlat pedagogika 
universitetining rasmiy veb-saytida e’lon qilingan materiallarda o‘qish savodxonligini oshirishda interfaol 
metodlar, tanqidiy fikrlashga yo‘naltirilgan topshiriqlar va kompetensiyaviy yondashuvning ahamiyati alohida 
ta’kidlanadi. Ushbu manbalarda xalqaro baholash tizimlari, xususan PIRLS dasturi talablariga mos topshiriqlarni 
dars jarayoniga integratsiya qilish o‘quvchilarning mantiqiy tafakkuri va mustaqil o‘rganish faoliyatini rivojlanti­
rishning samarali vositasi sifatida baholanadi.

TADQIQOT METODOLOGIYASI
Tadqiqotda o‘qish savodxonligi darslarida xalqaro baholash topshiriqlaridan foydalanish samaradorligini 

aniqlash uchun nazariy va empirik usullar qo‘llanildi. Ma’lumotlar ilmiy adabiyotlarni tahlil qilish, pedagogik 
kuzatish, test va topshiriqlar orqali o‘quvchilarning natijalarini yig‘ish yo‘li bilan olindi. Xususan, PIRLS mezon­
lariga mos yopiq va ochiq turdagi topshiriqlar ishlab chiqilib, ular boshlang‘ich sinf o‘quvchilariga qo‘llanildi. 
Olingan ma’lumotlar miqdoriy va sifat jihatdan tahlil qilindi: test natijalari solishtirish, foiz ko‘rsatkichlari va 
o‘zgarish dinamikasi asosida baholandi, ochiq savollarga berilgan javoblar esa mazmuniy tahlil orqali o‘rganildi. 
Shuningdek, o‘quvchilarning matnni anglash, xulosa chiqarish va fikrni asoslash darajasi taqqoslash usuli 
yordamida aniqlanib, umumlashtirish orqali ilmiy xulosalar shakllantirildi.

TAHLIL VA NATIJALAR
PIRLS (Progress in International Reading Literacy Study) xalqaro baholash dasturi boshlang‘ich sinf 

o‘quvchilarining matnni o‘qish va tushunish darajasini aniqlashda jahon miqyosidagi eng nufuzli tadqiqotlardan 
biri hisoblanadi, yuqorida qayd etib o‘tdik. Mazkur tadqiqotning metodologiyasi o‘quvchining nafaqat o‘qish 
texnikasini, balki matn bilan ishlash jarayonidagi kognitiv qobiliyatlarini baholashga qaratilgan.

PIRLS baholash tizimi o‘quvchilarning matnni o‘zlashtirishini to‘rtta asosiy jarayon orqali tahlil qiladi:

•	 Aniq ifodalangan ma’lumotlarni izlab topish bosqichida o‘quvchi matnda bevosita berilgan faktlarni, qahra­
monlar ismini yoki voqea sodir bo‘lgan joyni aniqlaydi.

•	 To‘g‘ridan-to‘g‘ri xulosalar chiqarishda esa o‘quvchi matndagi ikki yoki undan ortiq ma’lumotlarni o‘zaro 
bog‘lab, matnda ochiq aytilmagan, lekin mantiqan kelib chiqadigan xulosani shakllantiradi.

•	 Ma’lumotlarni interpretatsiya qilish va umumlashtirish darajasida o‘quvchidan matnning umumiy mazmunini 
anglashni, qahramonlarning xatti-harakatlari sabablarini tushunishni va matn qismlari orasidagi yashirin 
bog‘liqliklarni topishni talab qiladi.

•	 Matnning mazmuni va tarkibiy qismlarini baholash bosqichi eng yuqori daraja bo‘lib, bunda o‘quvchi 
matnga tanqidiy ko‘z bilan qaraydi, muallifning uslubini, qo‘llangan badiiy tasvir vositalarini va matnning 
hayotiy ahamiyatini tahlil qiladi.

O‘quvchilarni PIRLS talablariga tayyorlashda an’anaviy dars o‘tish usullaridan voz kechib, interfaol metod­
larga tayanish kutilgan natijani beradi. Xususan:

•	 4K modeli (kreativlik, kritik fikrlash, kollaboratsiya, kommunikatsiya). Bunda matn ustida ishlashda o‘quv­
chilarning guruhlarda ishlashi va muammoli vaziyatlarga kreativ yechim topishi ularning mantiqiy savod­
xonligini oshiradi.

Endi Olqor Daminning “Tabiatni asraymiz” she’ri bilan tanishib, tahlil qilib chiqsak. She’r 2-sinf o‘qish 
savodxonligining IV qismida berilgan.

Tabiatni avaylaymiz
Qushchalarni qiynamaymiz,
Qanotlarini yulmaymiz.
O‘tlarni payhon qilmaymiz,
Tabiatni avaylaymiz!
Teraverib lolalarni,
Ranjitmaymiz odamlarni.
Sindirmaymiz bodomlarni,
Tabiatni avaylaymiz!
Ming xil giyoh, jonivorlar
Tabiatni qilar dilbar.
Keling, birga deylik, do‘stlar:
Tabiatni avaylaymiz!

(Olqor Damin)

She’rni xalqaro baholash doirasida ko‘rib chiqamiz. PIRLS yo‘nalishidagi darslarda savollar ikki ko‘rinishda 
shakllantirilishi maqsadga muvofiq:

1.	 Yopiq testlar: o‘quvchining diqqatini jamlash va matndagi aniq detallarni eslab qolish darajasini tekshiradi. 

2.	 Ochiq savollar: o‘quvchini mulohaza yuritishga, o‘z javobini matndan olingan dalillar bilan asoslashga 
o‘rgatadi. Aynan ochiq savollar o‘quvchining mustaqil fikrlovchi shaxs sifatida shakllanishida asosiy omil 
bo‘lib xizmat qiladi. 

Shu tarzda, PIRLS mezonlarini dars jarayoniga muntazam tatbiq etish o‘quvchilarda axborotni saralash, 
tahlil qilish va undan amaliyotda foydalanish ko‘nikmalarini rivojlantiradi.

O‘tkazilgan tahlillar va Olqor Daminning “Tabiatni avaylaymiz” she’ri asosida ishlab chiqilgan PIRLS dara­
jasidagi topshiriqlar shuni ko‘rsatadiki, matn ustida ishlash o‘quvchining shunchaki savodxonligini emas, balki 
uning ijtimoiy va ekologik dunyoqarashini ham shakllantiradi.

1.	 She’rda tabiatning go‘zalligini nimalar ta’minlashi aytilgan? 
A)	 Odamlar va bolalar 

B)	 Ming xil giyoh va jonivorlar 

C)	 Bodomlar va lolalar 

D)	 Bog‘lar va daryolar

2.	 Muallif “Qanotlarini yulmaymiz” deganda kimlarni nazarda tutgan?
A)	 Ka рalaklarni 
B)	 Hasharotlarni 
C)	 Qushchalarni 
D)	 O‘tlarni
3.	 Insonlar lolalarni terishi natijasida kimlar ranjishi mumkinligi aytilgan?
A)	 Odamlar 
B)	 Qushlar 
C)	 Jonivorlar 
D)	 Do‘stlar
4.	 “Рayhon qilish” so‘zining ma’nosi ushbu she’rda qaysi qatorda to‘g‘ri tushuntirilgan? 
A)	 Рarvarish qilish 
B)	 Ekish va o‘stirish 
C)	 Tozalash 
D)	 Bosib-yanchish, nobud qilish
5.	 She’rning asosiy g‘oyasi nimalardan iborat? 
A)	 Faqat bodomlarni asrash 
B)	 Tabiatni e’zozlash va himoya qilish 
C)	 Do‘stlar bilan sayr qilish 
D)	 O‘simliklar haqida ma’lumot to‘ рlash

6.	 She’rning birinchi bandida tabiatni asrash uchun nimalar qilmaslik kerakligi aytilgan? Kamida 
ikkita holatni yozing.

Javob: Qushlarni qiynamaslik va o‘tlarni рayhon qilmaslik.

7.	 Nima uchun muallif “Tabiatni avaylaymiz!” jumlasini har bir band oxirida takrorlagan deb o‘ylaysiz?

Javob: Bu jumla she’rning asosiy maqsadini ta’kidlash va o‘quvchilarni tabiatni asrashga chorlash uchun 
takrorlangan.

8.	 She’rdagi “Tabiatni qilar dilbar” degan jumlani o‘z so‘zlaringiz bilan qanday tushuntirasiz?

Javob: Tabiatdagi o‘simliklar va hayvonlar dunyoni go‘zal, chiroyli va zavqli qiladi.

9.	 Muallif nima uchun “Keling, birga deylik, do‘stlar” deya murojaat qilmoqda? Uning maqsadi nima?
Muallif nima uchun “Keling, birga deylik, do‘stlar” deya murojaat qilmoqda? Uning maqsadi nima?

Javob: Tabiatni bir kishi emas, balki hamma birgalikda ji рslashib himoya qilishi kerakligini ko‘rsatish uchun.

10.	 Siz tabiatni avaylash uchun yana qanday ishlarni amalga oshirgan bo‘lardingiz? (Matndan tashqari 
o‘z fikringizni yozing).

Javob: Chiqindilarni duch kelgan joyga tashlamaslik, daraxtlarni sug‘orish va yangi ko‘chatlar ekish.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

456

2026-yil, aprel, 4(5)-son

Kognitiv jarayonlar tahlili

Yopiq va ochiq testlar natijasida o‘quvchilarning matnni tushunish darajasi quyidagi to‘rtta bosqichda 
namoyon bo‘ladi:
1.	 Ma’lumotni izlab topish (1, 2, 3-savollar): o‘quvchilar matndagi faktlarni, kim ranjishi, kimning qanoti 

yulinmasligini tezkor aniqlaydi. Bu PIRLSning eng quyi, ammo poydevor darajasidir.
2.	 Aniq xulosalar chiqarish (4, 5-savollar): “Payhon qilish” kabi so‘zlarning kontekstual ma’nosini topish 

o‘quvchidan so‘z boyligi va mantiqni talab etadi. Natijalar shuni ko‘rsatadiki, badiiy matn bilan ishlash o‘qu­
vchining lug‘at zaxirasini boyitadi.

3.	 Interpretatsiya va talqin (7, 8, 9-savollar): muallifning “Tabiatni avaylaymiz!” jumlasini takrorlashdan 
maqsadini tushuntirish o‘quvchini matnning badiiy qatlamiga olib kiradi. Bu bosqichda o‘quvchilar muallif 
pozitsiyasini o‘zlashtiradilar.

4.	 Baholash va shaxsiy munosabat (6, 10-savollar): o‘quvchining “Siz yana nimalar qilgan bo‘lardingiz?” 
degan savolga javobi uning matndan olgan xulosasini hayotga tatbiq eta olish qobiliyatini ko‘rsatadi.
Metodik natijalar shuni ko‘rsatadiki, she’riy matnlar asosida tuzilgan ochiq savollar o‘quvchilarda kommu­

nikativ ko‘nikmalarni rivojlantiradi. O‘quvchi javob namunasidagi kabi o‘z fikrini asoslab berishi uning nutq 
madaniyatini oshiradi.

Ko‘nikma turi O‘quvchi erishadigan natija
Mantiqiy fikrlash Sabab va oqibat bog‘liqligini (lolalar terilsa – odamlar ranjiydi) anglaydi.
Ekologik madaniyat Tabiatni asrash faqat tushuncha emas, balki harakat ekanligini tushunadi.
Tanqidiy tahlil Muallif murojaatining “Keling, birga deylik” iborasidagi ijtimoiy mazmunni anglaydi.

Shuni ta’kidlash lozimki, PIRLS xalqaro baholash tizimi talablari asosida darslarni tashkil etish o‘quvchi­
larni matn mazmunini chuqur tahlil qilishga o‘rgatadi. Olqor Daminning ushbu she’ri misolida ko‘rganimizdek, 
badiiy matn nafaqat o‘qish obyekti, balki o‘quvchining ma’naviy-axloqiy va intellektual rivojlanishi uchun kuchli 
vosita bo‘lib xizmat qiladi.

XULOSA VA TAKLIFLAR
Boshlang‘ich sinf ona tili va o‘qish savodxonligi darslarida PIRLS xalqaro baholash dasturi talablarini tatbiq 

etish bugungi kun ta’lim tizimining ustuvor vazifalaridan biridir. Olqor Daminning “Tabiatni avaylaymiz” she’ri 
misolida ko‘rib chiqilgan metodik yondashuvlar shuni ko‘rsatadiki, badiiy matn shunchaki o‘qish materiali emas, 
balki o‘quvchining mantiqiy, tanqidiy va ijodiy fikrlashini charxlovchi laboratoriyadir.

O‘tkazilgan tahlillar natijasida quyidagi muhim xulosalarga kelindi:
1.	 PIRLS mezonlari asosida tuzilgan savollar o‘quvchini matnning yuza qatlamidan (faktlarni topish) chuqur 

qatlamlariga (muallif maqsadini anglash va xulosa chiqarish) olib o‘tadi. Bu esa bolaning intellektual salo­
hiyatini tizimli ravishda oshiradi.

2.	 Tabiatni asrash mavzusidagi matnlar orqali o‘quvchilarda nafaqat o‘qish ko‘nikmasi, balki atrof-muhitga 
nisbatan mas’uliyatli munosabat shakllanadi. She’rdagi “birga deylik” so‘zlari orqali o‘quvchi jamoaviy 
mas’uliyatni his qilishni o‘rganadi, bu esa ijtimoiy ko‘nikmalarning rivojlanishiga xizmat qiladi.

3.	 O‘qituvchi tomonidan 4K va 5E modellari asosida ishlab chiqilgan ochiq savollar o‘quvchini tayyor javobni 
tanlashdan chekinib, o‘z dunyoqarashini bayon etishga undaydi. Bu jarayon o‘quvchining so‘z boyligini 
oshirish barobarida, uni xalqaro tadqiqotlarda muvaffaqiyatli ishtirok etishga ruhan va ilmiy jihatdan tayyor­
laydi.
Umuman olganda, PIRLS talablari asosida darslarni tashkil etish o‘quvchining ma’lumotlarni tahlil qilish, 

voqea-hodisalar o‘rtasidagi bog‘liqlikni topish va o‘z fikrini dalillash qobiliyatini yuksaltiradi. Zero, o‘qish savod­
xonligi yuqori bo‘lgan o‘quvchi kelajakda har qanday sohada axborotlar bilan to‘g‘ri ishlay oladigan, mustaqil 
fikrli shaxs bo‘lib yetishadi. Shunday ekan, boshlang‘ich ta’lim mazmunini xalqaro standartlar bilan boyitish 
ta’lim sifatini yangi bosqichga olib chiqishning eng samarali yo‘li hisoblanadi.

Foydalanilgan adabiyotlar ro‘yxati:
1.	 U. N. Tashkenbayevning umumiy tahriri ostida. Xalqaro tadqiqotlarda boshlang‘ich sinf o‘quvchilarining o‘qish savodx­

onligini baholash. 
2.	 http://www.pedagog.uz – Toshkent davlat pedagogika universiteti veb-sayti. 
3.	 U. B. Aydarova. O‘qish savodxonligi. Umumiy o‘rta ta’lim maktablarining 2-sinfi uchun darslik. IV qism. – “Novda 

Edutainment”, 2023-yil, 76–77-betlar. 
4.	 https://www.xabar.uz/uz/talim/ozbekiston-PIRLS-2021 
5.	 https://www.gazeta.uz/oz/2023/05/17/PIRLS/

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

